
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u petnaest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 11.06.2025. godine, u 18,30 sati, dežurni službenik Policijske stanice Centar je obaviješten da je na urgentni blok Kantonalne

bolnice u Zenici dovezeno muško dijete, rođeno 2011. godine, iz Zenice, sa povredom nanesenom vazdušnim oružjem, koje je zadobilo u

ulici Josipa Dakića u naselju Lokvine. Tom prilikom je konstatovano da je dijete zadobilo teške tjelesne povrede. Na lice mjesta su izašli

policijski službenici Policijske stanice Centar i istražitelji kriminalističke policije, te je utvrđeno da su povrede djetetu nanesene od

strane  brata rođenog 2013. godine, Vazdušna puška je privremeno oduzeta, a o događaju je obaviješten dežurni tužilac. Daljnji rad na

dokumentovanju događaja nastavili su istražitelji Odsjeka kriminalističke policije Policijske uprave I.

 

VisokoVisoko

Dana 11.06.2025. godine, u 21,20 sati, u naselju Luke, od strane lica N.J. (1997) iz Visokog, izvršeno je krivično djelo "Posjedovanje i

omogućavanje uživanja opojnih droga". Prilikom pregleda od strane policijskih službenika Policijske stanice Visoko, kod istog je pronađen

jedan upakovan sadržaj praškaste materije koja svojim izgledom asocira na opojnu drogu "Speed", težine 0,21 grama. Pronađena materija

je oduzeta, a lice lišeno slobode i zadržano u prostorijama za zadržavanje. Izvršen je uviđaj od strane istražitelja Policijske stanice

Visoko.

 

KakanjKakanj

Dana 11.06.2025. godine, u 13,40 sati, u mjestu Povezice, od strane lica A.Č. iz Kaknja, izvršeno je krivično djelo "Oštećenje tuđe stvari".

Tom prilikom isti je upotrebom sjekire oštetio putničko motorno vozilo, marke "Opel Zafira", vlasništvo A.M. (2001), takođe iz Kaknja.

Izvršen je uviđaj od strane istražitelja Policijske stanice Kakanj, koji su nastavili daljnji rad na dokumentovanju krivičnog djela.

 

MaglajMaglaj

Dana 11.06.2025. godine, u 13,35 sati, na parking prostoru u ulici Ivana Pavla II, od strane lica K.J. (1997) iz Žepča, izvršeno je krivično

djelo "Oštećenje tuđe stvari". Tom prilikom isto je oštetilo prednje vjetrobransko staklo i desni retrovizor na putničkom motornom vozilu,

marke "BMW", vlasništvo M.K., rođena 2006. godine, iz Banja Luke. Lice K.J. je lišeno slobode i zadržano u prostorijama za zadržavanje.

Izvršen je uviđaj od strane istražitelja Policijske stanice Maglaj uz upoznavanje dežurnog tužioca, koji su nastavili daljnji rad na

dokumentovanju krivičnog djela.

Dana 11.06.2025. godine, u 17,50 sati, dežurni službenik Policijske stanice Maglaj je obaviješten od strane lica F.H. (1940) iz Maglaja, da

je u proteklih sedam dana od strane nepoznatog lica izvršeno krivično djelo "Teška krađa", u kuću vlasništvo njegovog brata M.H. iz

Maglaja. Tom prilikom je otuđen jedan televizor marke "FOX", jedna motorna pila marke "STIHL 041" i dvije kutije sa raznim sitnim

alatom. Izvršen je uviđaj od strane istražitelja Policijske stanice Maglaj uz upoznavanje dežurnog tužioca, koji su nastavili daljnji rad na

dokumentovanju krivičnog djela.

 

TešanTešanjj

Dana 11.06.2025. godine, u mjestu Mračaj, postupajući po naredbi Općinskog suda u Tešnju, od strane policijskih službenika Policijske

stanice Tešanj, izvršen je pretres porodične kuće, i pomoćnih objekata, a koje koristi lice S.E. (1958) iz Mračaja. Tom prilikom su

pronađeni sljedeći predmeti: automatska puška, tri pištolja, 115 puščanih metaka kalibra 7,62 mm, 15 komada pištoljske municije, tri

upakovana sadržaja biljne materije, koja svojim izgledom asocira na opojnu drogu "Marihuanu", pet upakovanih sadržaja praškaste

materije, koja svojim izgledom asocira na opojnu drogu "Speed" i jedna digitalna vaga za precizno mjerenje. Pronađeni predmeti su

oduzeti, a daljnji rad na dokumentovanju krivičnih djela su nastavili istražitelji Policijske stanice Tešanj. O događaju je obaviješten

dežurni tužilac kantonalnog tužilaštva Zeničko-dobojskog kantona.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se četrnaest saobraćajnih nezgoda u kojima su četiri lica lakše povrijeđena, dok je na

vozilima pričinjena materijalna šteta.

